Poly nysgaay scbchaalino man ha

Koréntitaamba-i
Nelmuoyamma

Polr nyegdar) sebedieldno-1 hd Koréntitaamba-i,
ku huongu-na, nuomba namba ji ta ba piiye wuo
Yesu *popuorbiloyo si. Ku saa dolnu-yuo. Uy juo'a
u bir duo kéd ba wulaa, u nyegéy sebe daayo-1 duo
kaala nelma namma baa-ba.

Nelma diei yuu u huonga-i: U taara terni-na
hiere nuomba suo i To-i Diilono-i baa Itieno-i Yesu-
Kirsa-i ka saa. U maacemma muliema ciinu cor.
Nga u fie u huonga-i baa-ma (sap. 1-7).

U piiye kpokpuola narp maama; wuo
Korzntitaamba firnu ba nammu-i a ghda da kaya
*Yerusalemu Diilon-diin-baamba-i fafamma (sap.
8-9).

U nungu hii bamar) yaar fuo nelma-i aa jo baa
ba der) maama ji ta ba war baa Koréntitaamba-i.
Wuo kutaamba cie ba fere Yesu popuorbiemba
yuntaamba a ne da Yesu popuorbiemba si.

Bombolma sa suo aa dolnu-bei. = Wuo Yesu
popuorbilon-maacemma si mafamma-i. Fuo fere-i

Yesu popuorbilono, nga u cie u fere cekdo duo
gbada ce banamba da yungu. U sa taara yerre,
u sa bi taara gheina. U waay Diiloy-nelma-i
baa Koréntitaamba-i gbdngbany; u saa ji hdu
warbelle molor) wulaa. U pigdan wuo Diiloyo
ce u nelnyulmu-i ghangbar (sap. 10-13).

Jaalungu

1 Muo Pol, Yesu-Kirsa *popuorbilonjo muo naa
Diilony un'a ma ce dumaa. Muo baa mi nato-
biyo-i Timote-i, miemei nyegdar sebe daayo-i die
haé Diilon-diinp-baar) namaa namarj dii Korénti-i-na
a naara bamar bi dii Akayi® huonga-na hiere. 21
To-i Diilono-i baa Itieno-i Yesu-Kirsa-i ba kdya-nei
aa f¢ na hommu-i.

3 Yaar i tie tuolnu Diilono-i Itienjo-i Yesu-Kirsa
To-i. U yaa hujarre tieno-i. U yaa Diilorjo mar
diyaay sireina-i yie weima-na hiere. 4 U dii sireina
yie i muliemarn-honni-na hiere i die ghda tie bi dii
sireina bamar) cier) muliema-i ma sinni-na hiere
naa fuo uy dii-yie dumaa. 5 Na saa da, i siire bic
*Kirsa muliema-i bdmbdaale dumaa, Diilono bi dii
sireinayie bambaale dumei Kirsa barguo-i-na. 6 Die
tie mulien), 1 sa muliery gbdngbarn, ku ce sireina ta
a da-na aa ta ku bi kor-na. Aa Diilory duo tuo dii
sireina yie, u taara i bi tie dii namaano-na na ta
na hird muliema-i mie temma-i. 7 Teriengu fangu-
na, 1 huleina sa tie baa na maama-i. I suyaa wuo
nay siyaa ta na mulier) mie temma-i, na ka bi da
sireina-i mie bi temma-i.

8 Tobin) namaa, i taara na suo mamar daa-ye
*Asi-i-na. Muliema naa silaa jinya-yie cor, i taa i
taara i1 yunni, i saa naa hdu-ma wuo i ka hel-mei.
91 naa tiena baa-ma wuo i kuliin-belle hii. Nga
mafamma cie pigdan-ye wuo i baa haa i nanga-i
mie feren fngio-i-na. I haa-ka Diilon-na, wuo u
yaa ghda sire kuomba-i. 10U yaa kuraa-ye kuliiy

daaku-na aa u ka tiraa kor-e ku temma-na. Coima
saa fa, i haa i nanga yuo haama famma-i wuo u ka

* 1:1 Korenti dii Akayi huon-na.

tiraa kor-e. 11 Aa namaa bi fere-i na kdya-yie baa
na Diilocéralle-i u kor-e. A ce dumaaro-na duo nu
nuomba boi cacdrdngu aa ce baa-ye, ku ka bi ce
nuomba boi da nelma jaal-o i maama-na.

Pol buraana u kamma-i Korgnti-i-na

121y bilaa i fere dumaa terni nanni-na ku huraa
namaa teriengu-na, ku yaa ghu ku f&¢ i hommu-i. I
suyaa wuo i cie maacenfafamma. I sa ka moloy
terien-nu baa hommu hai; i ka baa huonga diei. Di-
ilon-ancemma, nelbilier)-maama si. Diiloyo kdaya-
yie i firnuihommu-i baa-na weima-na hiere. 13 Aa
in nyegén nelma mar) i hd-na, ma yuygu saa fuo.
Da na kalan da mamar, ma yaa-i. Mi huon-na
ma ka kaala na wulaa. 14 Dumande-i-na ku saa
kaala na wulaa wuo Itierjo-i Yesu jomman-yiingu-i,
na hommu ka f¢ baa-ye aa mic muumu bi £ baa
namaarjo-1i.

15-16 Min) na naa haa mi nanga-i nei dumaarno-na
wuo na hommu fie baa-ye, mi cira mi ka kd namaa
teriengu yaa nuo-i igéna aa suo cor ka Maseduoni-
na. Aa da mi ka hel Maseduoni-i-na, mi tiraa bir
jonawulaa ku ce i hai a naara kunangu na hoftlle-
na. Aa da miji ta mi cor da mi ka *Yude-i-na, na
kadya-mie mi hi. 17 Nga mi kdmmar'a ma saa ji hel,
ku ce njaa ku pigdan wuo mii naa bel-ma baa mi
nanyuoljgu wei? Siso huhurmantier) muo; da mi
war mamazij, cuo sie kaal, mi bir baa mi huoygu.
18 Iy war nelma mar baa-na, huhurma diei maa
si dii mei; Ninsontieno yaa mi siera. 19 Mei fere-i
baa Silasi-i a naara Timote-i ir) waar) Diilon-Bienjo
mar maama-i baa-na, iy waar Yesu-Kirsa mary
maama-i baa-na, huhurma diei maa si dii-yuo. U

weima-i hiere maa naa kor). 20Na saa da, Diilorj uy
pda nunni mar) hiere, fuo yaa ka ce-ni. Ku'i cie fuo
yerre-na i tie jaal Diilono-i wuo «Ma cie!» a tie ce-
yo boi. 21 Aa Diilo fuo fere yaa kdayar micrjo-i baa
namaaro-i hiere *Kirsa huongu-na. U yaa hielaa u
yufelle yie 22 aa haa u danyuo-i yie a ce-ye fuo baarg
mie. U bi hda-ye u *Yalle-ii die suo wuo i ka da uy
jlena ciilungu marj tuo cie-ye.

23 Na saa da, kumar cie mi saa tiraa bir k&
Korénti-i-na na wulaa, mi saa ta mi taara mi ce
kuujangu nei ku'i cie. Diilono yaa mi siera; da kuo
mi kar coima u baa yan-mi. 241 sa taara i guor-na
baa Diiloy-hiimellen-kiingu-i. Na bilaa-de nammu
hai ti, nga i taara i kdyd-nei na hommu f& baa di
wuosaarngu-i.

2

1 A ce dumaaro-na mic mi sie bir ki na wulaa ka
tiraa du na hommu-i. 2 Namei fier) mi huonga-i, da
mi kd ka du na hommu-i, hai ka da f& mei kaanga-i?
3 Bamarn) saaya ba f&¢ mi huonga-i, mi sa taara mi
ka ba ka du-ka, ku'i cie mi naa mi bir aa nyegzy
sebe™ ha-na. Mi suyaa mie mi huor) da ka fz, ku bi
dolnu namaarjo-i hiere. 4 Coima saa fa, mir taa mi
nyegen sebe fano-i mi huornga saa naa waa huonga,
minyegdan-yo baa nyinyolma. Misaa nyegén-yo da
mi ce-na kuujangu, ga mi nyegdan-yona da na suo
wuo mi kuye na kdngu-i.

Ba sa muo calmuotieno ctild clingu

* 2:3 Sebe fano saa dii Diilon-nelma sebe-i-na; nyungo ku baangu-na
molo sa suo ury yen kusuon-nu.

5> Uman) cie kuujangu-i mie na holma-na, kutieno
saa ce-ku muo-na, nga u cie-ku na hierono'i nuo-i.
Da mie mi sie dii gbuoya-kuo, mi gbhda cira u cie-ku
na f3ngiio nuo. 6 Naf nuolaaya kutieyo-i dumaa, ku
ka gbg baa-yo. 7 Fiefie-i-na, yaarn aa na ce jande yuo
aa na dii sireina yuo, ku yaa hodulle sie coruonu-
yuo a sen) u ktoma-i. 8 Jande, mi cara-nei, bilaay-
yor) fafamma u suo wuo u maama dolnu-nei. 9 Na
saa da, min nysgaar sebe-if ha-na yungu man nuo-i
ku yaa daaku: Mi taa mi taara mi ce-na ne da
kuo na nu mi nungu-i weima-na hiere. 10 Da na
ce jande umar nuo-i, mei bi ce jande kutieno-na.
Na saa da, da kuo naacoly daayo cdlda-mi, mi
cie jande yuo, aa mi nie namei aa ce jande faro-i.
*Kirsa yaa mi siera. 11 Mi sa taara i yay) ma dol
*Sitdni-i ku'l cie mi ta mi ce-ma dumaaro-na. I saa
bi yan u kusin-maama-i suoma.

Pol saayicsra Torasi-i-na
12 Min kda Torasi-i-na da mi ka way *Kirsa
*Neldodolma-i, Itieno naa gbuu tigiin teriengu-iha-
mi mi da mi wan-ma. 13 Nga min kaa, mi saa
ka da mi natobino-i Tite-i, mi huonga saa ghéa
tiena terduon-nu. Mi naa mi cdrd humelle-i Tora-
sitaamba wulaa a nyaanu-yuo jo Maseduoni-i-na.

Kirsa hulaangu dii-yie
141 sie ghuu ghaa jaal Diilono-i! I yen horre-
na baa *Kirsa-i, Diiloyjo taa i yaan-na. A ce die
cor teriengu teriengu, nuomba suo wuo Kirsa yaraa
bigaarano-i. U cie die cor teriengu teriengu, ba ta
ba nu Kirsa huldangu-i yic. 15-16 Na saa da, Diilono

Ta9u waar sebe fano maama yaa-i verse 3-i-na.

wulaa, ii dii aa Kirsa natikolo nuomba holma-na.
Bamar biyaa humebabalalle-i, bafamba wulaa
kuliin-hialdangu'i dii-yie ta ku jo baa kuliingu. Ba-
mar biyaa konkor-htimelle-i, cicélmany-hilaangu'i
dii-yie ta ku jo baa cicélma. Hai ghéda ce maacey
daama temma-i? 17 Nga mieno-i Diilono'i hda-ye
baa-ma wuoice-ma. Nuomba boi cie Diilor-nelma-i
ta ba taara gheina baa-ma. Mie ii si dii kufayggu
taamba temma-i. Mie iy yer) Kirsa horre-na, i sa
war) Diilon-nelma-i baa hommu héi; i wan-ma baa
huornga diei Diilonjo yufelle-na.

3

Tobisifslecnni maaraa anjinamma-i
1 Namaa wulaa, min) waar) mamarn daama-i,

na ka tiraa cira i kaal i fere wei? Siso na taara
die 1 kd na teriengu-na, i k& baa sebe ka pigdar

wuo nelfafaan mic naa banambar) cen-mary dumaa

wei? Mi sie sie aa ce-ma. Mi sa bi taara namaa
sebe-i da mi ghda kd yanga nanga. 2 Mie sebe

yaa namaa fere-i. Sebe fano nysgdarn i hommu-na.
Nuomba-i hiere ba ghda da-yo aa kalag-yo. 3 Sebe
fano-i *Kirsa yaa nyegdan-yo. Ku da-nei wuo u yaa
nysgdan-yo aa puor mie fuo baa-yo. U saa nyegén-
yo baa nyegédiele, u nyegdan-yo baa Cicélmantierno
*Yalle. U saa bi nyegen -yo tdmpéller), u nyegédan-yo
nelbilien-hommu-na.*

* 3.3 Tampellen: Pol piiye *Moisi *&njinamma maama yaa
bande-i-na. Maa naa nyegén tdmpéllery. Niery) Helman-sebe-i-na
(Exode) 24.12. Nelbiliep-hommu-na:  *Seremi ciera wuo
anjinafelemma ka nyegén nelbiliemba hommu-na. Niery Seremi
sebe-i-na (Jérémie) 31.33.

4 Kirsa cie 1 haa i nanga Diilono-na, ku'i cie i
tie way) mafamma-i. 51 suyaa wuo ma maaraa-
ye i1 die ghda ce maacer daama-i baa mie ferey
f3ngto-i. If5ngio hel hiere Diilor-na. 6 U yaa héa-
ye baa ku f3ngiio-i1 tie war) *tobisifelenni maama-i
baa nuomba-i. Tobisifelenni fanni saa nyegéry
tdmpélley paa *Moisi *@njinammar nyesgdar
tdmpélle-na dumaa. Nga ni hilaa *Diilox-Yalle-
na. Anjinamma jo baa kuliingu a ne da Diilon-Yalle
jo baa cicélma.

7 Anjinammari) taa ma nysgén huongu marn nuo-i
tdmpiena-na, Diilono naa carra Moisi-i baa ce-
cerma nar temma, a ce *Isirahel-baamba saa
ghda da ba ne u yaal]galT Anjinamma mar
juon) baa kuliingu, ma jomma da ma fa fafaan
daaku temma-i a ne da ma sa co, 8 Diilog-Yalle
maacemma ka fa ka hi hie? 9 Anjinamma mary
cédldan nuomba-i, ma maacemma da ma fa fafaar
daaku temma-i, Diilop-Yyalle mar cier) nuomba-i
nelviimba, difande maama ka fa ka hi hie?
10Halle i ghaa cira fafaanygu marn waa anjinamma
huongu-na, ku sic ghda fi baa fiefie ku kupgu-i.
11 Binkiingu mar saa waa da ku co, Diilory duo
migdayn-ku migdarn daama temma-i, kumar cuoy
u ka migdan-ku ka hi hie? 1271 haa i nanga-i ku
yaa nuo-i ku'i cie i nunni sa ce yelma baa nelma-i.
131 sa ce naa Moisin) taa u ce dumaa. Fuo taa u
suuye u yaanga-i baa kompangat wuo *Isirahel-
baamba baa da u yaangar din ka kd dumaa. 14 Nga
kuu naa ghuu bin) dungu Isirahel-baamba-na a ce

T 37 Nier) Helmarn-sebe-i-na (Exode) 34.27-35. 313 Niey
Helman-sebe-i-na (Exode) 34.33-35.

ba saa ta ba suo u nelma tuole-i. Halle ji hi baa
nyuygo, da ba ta ba kalar *Tobisicolonnin-sebe-i,
komparnga cienu-bei yogo, ba sa da ma tuole-i. Da
1) haa i) nanga-i Kirsa yaa nuo-i, komparnga halar 1)
yaarnga-na. 15Ji hi baa nyungo, Isirahel-baar) da ba
ta ba kalar Moisi sebebaa-ba-i, ku ce njaa komparnga
cienu-bei ba sa da ma tuole-i dei. 16 Nga njaa man
nyegdarn dumaa: «Uman duo bir jo Itieno wulaa,
kompanga halan u yaanga-na.»$ 17 Bay) ghén Itieno
mar bande-i, Diiloy-Yalle yaa-i. A ne da Itieyo Yal
da di waa kusuon-nu, kutaamba waa ba ferer) nuo.
18 Mie mar kompanga halaay i yammu-na hiere,
Itieno fafaangu da-yie. I duoy) tie bibirre i k& die
ka fa Itieyo temma. Itieno Yalle maacemma yaa
mafamma-i.
4

Pol kuoma saa sen baa Diilon-maacemma-i

1 Diilono yaa cie baa-ye aa ha-ye maacen-
fafay daama-i ku'i cie i ktoma sa sery baa-ma.
21 ciinaana kukulmar-maacemma-i baa sensenda-
weima-i hiere. I sa tdal nelieno, i sa bi war) Diiloy-
nelma-i baa huhurma. I war ninson-belle yaa-i i
kaala-die baa nuomba-i Diiloyjo yufelle-na. I ce
mafamma-i nelierjo nelieno u duo suo wuo huhur-
mantaar) mie si. 3 I) wag) *Neldodolma mar, da
kuo ma cienu, da kuo ma sa kaala, kuu dii naa ma
saa kaala bamar biyaa humebabalalle-i ba yaa
wulaa-i. 4Kufangu taamba ciinaana Neldodolma-i.
*Sitdni cuu ba yammu-i hiere. U yaa miwaay
daayo tieno-i. U cie ba sa da cecerma mar dii

§ 3:16 Helman-sebe (Exode) 34.34



Korgntitaamba sebehdalino 4:5 ix Korgntitaamba sebehaalino 4:14

Neldodolma-na ta ma pigdar *Kirsa fafaangu-i. A
ne da da 1y da Kirsa-i 1) daa Diilonjo yaa-i. >1 sa
wai mie feren-maama baa nuomba-i; i way Yesu-
Kirsa maama'i baa-ba, wuo u yaa Itieno-i. Mie
fuo, 1 ghda war kumar 1 kuygu-na, i ghéa cira i
cda namei Yesu fuo maama-na. 6 Diilorjo mar) naa
ciera: «Cecerma saaya ma hel a karnu kukulma-i»,
uuduoyo fayo yaa bi diyaa cecerma-i i hommu-na
itie da u fafaangu-i Kirsa yaarnga-na i suo-ku.

7Na saa da, i sa ghar) muonumma naa yerrur-
bitonni, 1ga Diiloyjo hda micno-i nelfafary daama

temma-i i die hi nelbiliemba-i baa-ma. Mafamma
cie nuomba da ba suo wuo hirj daama temma hilaa

Diilo-na, mie maacemma si. &1 ce sulma-i ma
sinni-na hiere, nga ku saa nuol-e dede. I hommu
calaanu, ngaikdoma saa ser. 9Ba huoli yammu-i,
nga Diilonjo saa nanna-yic dede. Ba se-ye ba nanna,
1ga i saa tie-mar). 10Yinni mar joy Yesu muliema
temma haa-yie, i nal u kuliingu-i i ne. Diilogo
ce mafamma-i Yesu-Kirsa himma da ma ta ma bi
da-yie. 11 Mie man dii cicélma-i, yinni may jorg
kuliingu hudy ku cu-ye Yesu maama-na. Mafamma
ce u himma da ma ta ma da tdimmar)-nuor) mierjo-
na. 12 Teriengu fangu-na, mie i mal baa kuliingu-i
namaa na da na ghda da cicélma mar sa tiey
dede-i.

13 Ma nyegdar Diilon-nelma-na wuo: «Mi hilyda-
ma ku'i cie mi wag-ma»™ Mie i bi huyaa Yesu
maama-i dumeiku'i cie i tie way-ma. 141 suyaa wuo
umazi) siire Itierjo-i Yesu-i hiel-o kuomba holma-na,
u ka bi sire mienjo-i u temma-i, aa ki baa-ye ka jina

* 413 Gbelieman-naldangu (Psaume) 116.10

u caan-nu baa namaaro-i hiere. 15 Kumar haan-
yie daaku-i hiere, ku haa-yie namaa maa-na. Ku
haa-yie Diilon-hujarre da di ta di hi nuomba-i hiere
di kd. A ce dumaargo-na, jaalungu mar ka ta ku
hé Diilono-i, ku ka ciinu, aa nuomba ka ta ba biu
yefafalle.

16 Ku'i cic na da i kdoma sa sery da. I kuor) da
ma fie ta ma potor, kunagngu'i naaraayar i huleina-
na yinni may jor). 17 Muliema mar) haay-yie fiefie-i-
na, ma ka ti. Aaighda cira muliema si. Ma tigiiy
fafaangu'i ma cie-ye, aa fafaangu fangu temma si
dii, aa ku sa ji ti dede. 18 Bar)'a ba sa da kumar baa
ba yufelle, mie i faraine ku yaa-i. Bay day kumar
baa ba yufelle-i ku sa co, 5jga bay'a ba sa da kumar
baa ba yufelle, ku sa ji kd teriengu.

INasaada, hiema-na bande-i-na, i kiioma dii njaa
gbuganni, ma sa co. Nga i suyaa wuo die ku, Di-
ilonjo ka héa-ye kuofelemnma doros-i-na. Kaofelemma
famma ka waa njaa kollun-diinni a ce i sic tiraa ghaa
ku. 21y yer teriengu marn nuo-i fiefie-i-na, i gbu
i niya ktoma famma damma-i a ce i tie waana.™
3Nga i suyaa wuo die hel gbugan daani-na, i sie tic
bebelle. 41 sa taara i ku aa suo da kuon daama-i, i
taaraida-ma cicélmaku'i cieitie niya aa tie waana.
> Diilo fuo fere yaa tigiiy i cicuongu-i dumaaro-na
tuo cie-ye, aa ha-ye u *Yalle-ii die suo wuo ur tigiin
kumar hiere i ka da-ku. 6 A ce dumaarjo-na sircina
da-ye yinni mar jor), aa i suyaa wuo die waa baa i
kuory) daama-i, i maa baa Itienjo nelle-i. 7 Kumar

* 5:2 Niey Orom. 8.2.

cle mi wan-ma dumaaro-na, i ne ir) haa i nanga-i
kumar) nuo-i aa tie wuo, i sa ne ir) dar kumar baa
i yufiera. 8 Sireina dii-yie ninsoro, nga i taara i yag
i kuor) daama-i aa ka ka waa Itiejo caan-nu. 2 Nga
kumar) yungu, i taara i fg Itierjo huonga-i. Ii dii baa
i kdory daama-i wa, ii si dii baa-ma wa, itaaraifé u
huonga-i. 10 Na saa da, i ka cor hiere *Kirsa wulaa
u yuu-ye. Nelienjo nelienjo, uy cie kumar hiema-na
bande-i-na, ku faa wa, ku balaan wa, u ka da u
maacemma sullu-i.

Konkor-maacemma
11 Bay bin kumay a kay Itieno-i i suo-ku, ku'i
cie i tie gbdn baa nuomba da ba sie-ku. Diilono

suo 1 kusunni-i hiere fafamma. Aa namaa fere-i
mi suyaa wuo na bi suo-ye fafamma. 121 sa

taara i tiraa kaal i fere baa-na, nga i taara na
hommu fz baa-ye. Ku yaa bamary yaar) hommu-i
aa ta ba ne bomborma, na ka ta na suo ba siema.
13 Aa mieno-i, die pepiena kusuon-nu, i pepien-
aana Diilon-maa-na; die bi waa welewele kusuon-
nu, i cie welewele namaa maa-na. 14 Na saa da,
*Kirsa nelnyulmu taa yaarnga yie 1 &ncemma-na
hiere. Mie mar huyda-ma wuo nelduoyo diei'i kuu
nuomba-i hiere ba maama-na, mie mar huyaa-
ma wuo 1 kuu baa kutieno-i, Kirsa nelnyulmu taa
yaanga yic i dncemma-na hiere. 15 Kumar cie u
ku nuomba-i hiere ba maama-na, u taa u taara
bamarn) dii cicélma-i hiere, ba baatiraa tic bafamba
ferer) maa-na, ba tie fuo maa-na. Fuo mar kuu ba
solaangu-i aa sire.

16 Teriengu fangu-na, i sa tiraa i ne molono
munyierammu aa kan-yo. Dielto-i-na, i taa i ne
Kirsa-inelbilogbangbailano, nga fiefie-i-na, i sa tiraa

ine-yo dumaa. 17 Da 1 ghdr suur Kirsa horre-na,
1) cie nelfelery nuo: Ancolomma curaa, anfelemma'i
duor. 18 Kufangu-i daaku-i hiere Diilon-maacemma.
U yaa cie Kirsa dii-ye i-naa nuo baa-yo aa dii
konkor-maacemma-i i nan-na. 19 Na saa da, Diiloro
puoraa Kirsa ji dii nelbiliemba-i ba-naa nuo baa-
yo, u saa fer ba cdlmuo-i. Aa u hda miemei baa
kogkor-andaangu-i.

20 Teriengu fangu-na, i cie Kirsa popuorbiern) mie.
Kuu dii naa Diilorjo muo u natiena nei. Jande, niey
Kirsa-1 aa na sie Diilon-koykoro-i na suur na-naa
nuo baa-yo. 21 Kirsa saa naa ce halle &mbabalma
diei, nga Diilonyjo haa i &mbabalma-i hd u yaa-i duo
ghda duo ce-ye nelviiy) mie fuo barguo-i-na.

6

1 Teriengu fangu-na, iy cer maacemma-i baa
Diilono-i, jande, i cdrd-nei, Diiloy uy cie baa-na
cemma mai, baa na bel-ku baa na nanyuongu.
2Na saa da, Diilorno ciera wuo:

«Nin cdard kuman, ku huon da ku hi, mi ka ce-ku hd-
ni.

Konkor-yiin da ku hi, mi ka kor-ni.»*

Mi tdnu-nei, konkor-yiingu yaa daaku-i. Diiloyo

taara u kor-na huor) daaku yaa nuo-i.

31 sa taara i guol unan gbeini a ce nuomba ji
da muncdlmu i maacemma-na. 41 yaar aa tie
ce weima-i hiere i pigdar wuo Diilon-caaraar mie
kelkel. Muliema-ibaa sulma-i a naara korma sa ce-
ye binkiingu, i caa-ni himmarn-temma. 5 Ba muyaa-
ye babalaa, aa dii-ye kaso-i-na, aa ttiu nuomba-i
kunna-yle. Kunie maacemma maaramma ce i sa

* 6:2 Isayi (Esaic) 49.8

da duoftin, i sa bi da wuo niiwuoni. 61 pigday
wuo Diiloy-caardarn mie i viisinni-na, baa i Di-
ilon-htimelle suoma-na, baa i hohinarnga-na, baa i
fafaangu-na, baa *Diiloy-Yalle maacemma-na, baa
i nelnyufafammu-na, 7 baa i ninsorjo wamma-na,
baa Diilon-f3ngiio bi barguo-i-na. I cie viisinni yaa-i
1 bercebimbinni-i tie muo baa-ni aa tie cenya i fere
baa-ni. 8 Yiingu nangu ba ce i ce boi, yiingu nangu
ba ture i yammu-i. Ba warj i yebabalande-i dii, ba
way) i yefafalle-i dii. Ba ne-ye wuo coikartaar mie,
a ne da i wag ninsongo yaa-i. 2 Ba ne-ye naa ba sa
suo-ye, a ne da ba suo-ye fafamma. Ba ne-ye wuo
bikuor mie, a ne da miemei daaye i gheini-na. Ba
huol i yammu-i nga ba saa ghda ko-ye. 10 Ba ce
kuujangu yie, 1 hommu bir yar) aa ta mu f&. Ba ne-
ye wuo nawalaar mie, a ne da miemei cier) nuomba
boi waamba. Ba ne-ye wuo binkangu si baa-ye, ba
saa suo wuo miemei bigkantaan mieno-i kelkel.

11Mijenaan namaa, Koréntitaar namaa, i finury
firnu i hommu-i a piiye baa-na. 121 saa fuo i
kusunni-i nei, nga namei fuyaa na kusunni-i mie-
na. 13 A ce dumaargo-na mi ka piiye baa-na njaa mi
piiye baa mi bisdlmba: Firiinur na bi hommu-i
baa-ye fafammal!

Cecerma-i baa kukulma-i ni sic gbda gbonu

14 Bamarn saa huu Kirsa-maama-i, baa na dii na
nuygu baa-ba ba dancemma-na. Kuufafaangu-i baa
kuubabalaangu ghda ce nie k& himeduole? Ce-
cerma ghda nunu ma-naa baa kukulma-i nunuy
hama-i temma-i? 15 *Kirsa-i baa *Sitani-i, ba ghaa
suurnu ba-naa nie nie? Siso umar Kirsa horre-
na, u ghda ghonu ce hama-i baa umarj si dii-die?

16 Diilon-diingu-i baa tinni-i ni piyaa ni-naa bige-i
nuo-i? Miemei Cicélmantiero dungu-i naa fuo ferey
waan-ma dumaa wuo:
«Mi ka ticna ce mi bdangu-i baa-ba.
Mi ka waa ba Diilon muo
aa ba waa mi baamba.»t

17 Teriengu fangu-na, Itieno nel daama vii namei
wuo:
«Hilaan ba holma-na, biriin ba huon-nu.
Ban bin kuman bigkiibabalaangu-i, baa na yisya-kuo,
ku yaa mi ka yan na pis-mi.¥
18 Mi ka waa na To muo
aa na waa mi bepuor) namaa baa mi bien namaa.»$
Itieno-i Weimantierjo &ndaangu yaa-i.

7

1Mijgénaan namaa, nur)daaku temmar paa baa-
ye, yaar) i migdar i kdoma-i baa i hommu-ii halay
dugaangu may) dii-nic hiere aa i vaa i fere i tie kay
Diiloyo-i a ce nelfafaar) mie kelkel.

Pol huonga fie

2 Baa na fuo na kusunni yie! I saa ce kuujangu
molo-na, i saa kosuor) molojo, i saa bi du molorgpo.
3 Na baa da nic si mi piiye de-i-na da mi cél-na,
ma'i si. Mi waayg-ma baa-na cor ti mie: I kuye na
maama-i baaygu-i baa isuongu-i, halle kuliingu sie
gbda hiel na maama-i i hommu-na. 4 Mi haa mi
narnga-i nei cor. Mi huonga fie baa-na cor. Ku'i cie

T 6:16 Buolman-sebe (Lévitique) 26.12; Esekiel (Ezéchiel) 37.27

¥ 6:17 1sayi (Esaie) 52.11; Esekicl (Ezéchie]) 20.34 S 6:18 Samicl
sebehaalino (2 Samuel) 7.14; Isayi (Esaie) 43.6

in fie 1 mulier), mi kdoma saa kara yinduongu, aa mi
huonga fie da yogogo.

5 Na saa da, in) juo Maseduoni-i-na® i saa da
tuolen-muntienammu. I cie muliema-i ma sinni-
na hiere: I bigdardamba sie yan-ye, korma sie
tiraa yagn-ye. 6 Nga Diilo fuo mar diyaarn sireina-i
nuomba-na, u cic Tite jomma dii sireina yie. 7 Aa
Tite jomma yaa saa dii sireina-i yie yor, nay diyaa
sireina-1 yuo baa nelma marj, u juo ji hi-ye baa-ma
a f&£ 1 hommu-i. U ciera wuo mi ktoma ghuu bel-
na, wuo mamar cie cor ma saa dolnu-nei, wuo na
vaa na fere ta na ce na kdya-mie. Ku'i cie mi huornga

tiraa f¢ naara.
8 Na saa da, min saay scbe mar hd-na cor, uu

naa guola na hommu-i. Miy nuo-ma, maa naa
jap-mi, aa kuu naa ce-mi bigkingu. 9 Nga fiefie-i-
na, u maama sa jan-mi. Mi huonga fie. Ku saa ce
naa na hommur) na naa guola ku'i fie mi huonga-i
de, nga hoguola daayony juo baa kumay, ku'i fle-
ka. U cie na bir na ciluo-i. Na hoguola fano naa jo
Diilon-jomma, a ce dumaarno-na i saa ce kuujangu
nei. 10 Bige-i cie mi warn-ma dumaarno-na? Hoguola
mar) duo jo Diiloy-jomma-i, u jo baa bibirremma a
ce 1) bie konkor-hiimelle. Hoguola farno temma-i u
maama sa jay-ni. A ne da hoguola mar) juor) nel-
bilien-jomma-i, u jo baa nelien-kosuoma. 11 Namaa
wuogor) juo Diiloy-jomma, niery u dnfaano-i na
holma-na: U cic na sire yicra na gbeiniy, u cie na
gbaa piiye kor na fere, u cice mamar cie cor ma jay-
na, u cie na ta na kdala Diiloro-i, u cie mi ktioma bel-
na, u cie Diiloyy-maama yu na hommu-i, u cie na cél

* 755 Iy juo Maseduoni-i-na: Nien) 2.13.



Korgntitaamba sebehdaalino 7:12 xvi Korgntitaamba sebehaalino 8:3

dmbabalma cetiero-i. Na ciluo pigdan wuo namaa
nurgu saa waa nel daama-na.

12 Teriengu fangu-na, da na da mi nyegdar sebe-i
hé-na, mi saa nyegén-yo umar cdlda cemma-i fuo
maa-na, uy cilda umanT, mi saa bi nyegén-yo fuo
maa-na; jga narn vaa na fere baa i maama-i du-
maa, mi nyegdarn-yo na da na suo ma yaa-i Diilonjo
yufelle-na.

13Ku'i cie 1 da sircina daa-ye. A naara kufangu-i,
na hierono-i nar bilaa Tite-i fafamma dumaa a
f&¢ u huonga-i, kufangu juo ji tiraa naara kunangu
i hofélle-na boi. 14 Minp war ninsorno-i baa na-
maarjo-i dumaa yinni marj jor, mi bi wayg-yo baa
Tite-i dumei. Mir kaalaa na kdngu-i baa-yo du-
maa, u bi kaa da-ku dumei, a ce dumaarno-na, na
saa ture mi yaanga-i. 15 Duo ne na hierono-i nay
taa na nu u nungu-i dumaa, narp taa na kaala-
yuo dumaa, baa narn bilaa-yo fafamma dumaa,
na maama migédarn ta ma dolnu-yuo ma naara.
16 Teriengu fangu-na mi huonga fie, mi ghda haa mi
narnga-i nei weima-na hiere.

8

Yaan na nammu ta mu fara
! Tobin namaa, Diilon uy cie baa Maseduoni
Diilon-diin-baamba-i dumaa, i taara i pigdan-na ku
yaa-i na suo-ku. 2 Weima boi daa-ba. Nga bar na
naa fie waa muliema-na, ba hommu naa ghuu fz
da yogogo a ce ba firnu ba nammu-i, 1 sie suo wuo
nawalkireina. 3 Mi daa-ma nuo! Ba muoraaya ba

T 7:12 ku biyaa naa kutieno cédlda Pol fuo fere yaa-i. Saa-ku baa 2.5.

fere. Mi ghda cira ba muoraaya ba fere cor yere, a
ne da molo saa guor-ba. 4 Ba flinury nyaar wuo i ce
jande aaiyar bafamba bi da saar ba kakayangu-i
a ha Diilon-baamba mar) *Yerusalemu-i-na. S Iy taai
joguor kumary, ba cie cor kufangu-i: Ba siyaa Itieno
wulaa, aa tiraa sire sie mie i wulaa yaa Diilory) ury)
taaran-kuo dumaa.

6 May) cie dumaarno-na, i dii sireina Tite-i-na wuo
uy cie namaa na dor kpokpuola mar da na kaya
sintaamba-i, u gharn u ka perien-yo. 7 Namaarno-i
Diiloyo firiinu u huonga-i baa-na weima-na hiere.
Na wuo u humelle-i diy saaya di wuo dumaa, na
Suo U nelma wamma-i, na suo ma belle-i, na hinu
pdama-i aa i) haaldaya-nei nelnyulmu® mar, na
bilaa-mu nammu hai. Teriengu fangu-na ghdan na
firnu na nammu-i kpokpuola daayo-na.

8 Ku saa ce paa mi guor-na na da na ce-ma.
Nga mi piiye da mi tdnu-nei yory na da na suo
banambar yuu nyolma baa-ma dumaa aa ce ba
temma, ku yaa mi ka suo na nelnyulmu no-
laangu-i. 9 Itieno-i Yesu-Kirsar cie baa-ye dumaa,
na saa bi yan-ku suoma: U waa muorieno doro-i-na,
I)ga U nie u muorétesinni-i aa yan-ni duo ghda duo
ji kdya nawalaarn mieno-i. U cie ku yaa-i a ce-ye
muordar mie.

10 Mi piiye mi kusun-maama yaa baa-na, aa ma
yaa faa cemma na wulaa. Na saa da, belle may
curaa, namei siyaa kpokpuola daayo kurngu-iigéna,
aa namei tiraa sire baa-ku igéna. 11 Naf na naa
sire yiera baa-ma dumaa, cierj-mar dumei bende-i-
na a saanu baa kumar) dii na nammu-na. 12Da 1

* 87 In hdaldaya-nei nelnyulmu mar: Nier) Kor. die. 13.

firnu ) huonga-i baa Diilono-i, 1 da u siyaa nir) daa
kumarn) da 1 hé-yo; u sie cira 1j ka cuo ji hé-yo.

13 Ba saa cira na muora na fere a hd banamba-i
wuo na kayda-bei. Nga ba taara na waa kuuduoygu
hiere a ta na saa. 14 Dumande-i-na, ku haaya baa
namaarjo-i, na ghda kaya bamar dii naaluo-i-na.
Ku yaa yiingu nangu namaa da na ji waa naaluo-i-
na aa ku haaya baa bafamba-i ba ka ne na yaan-
na. Na ka ce dumei ghda ce kuuduongu 15 naa man
nyegdar) dumaa Diilo1-nelma-na wuo:

«Ku waa uman duo fie biera *mani-i boi, u sa haaya u
wulaa,

aa umarn duo fie bisra-yuo cekilo, u sa yor-yuo.»T

Titebaa-ba ka ka Korgnti-i-na

16T sie gbuu ghda jaal Diiloyo-i, u cie na maama
waa kpelle Tite huonga-na naa mar yer kpelle
mie hommu-na dumaa. 17 Inj ciera u bir kd na
wulaa, u saa dure. U cicra na teriengu kdmmarn-
maama waa u huonga-na dii yiinaa. 181 natobino
naro dii, Diiloy-din-baamba kaal-o terni-na hiere
*Neldodolma wamma-na; i ka ce u saay-yo ba ka.
19 Diilon-diin-baamba hielaa u yaa-i u duo ka baa-ye
*Yerusalemu-i-na ka hé-ba congoruorn daaku-i. I ce
kufangu-i Itieno duo da yefafalle nuomba nunni-
na, aa ba bi suo wuo i joguory kuufafaangu baa-ba.
20 T sa taara nuomba ji biena i yerre-i congorbuo
daayo maama-na. 211 taara i tie ce kumar faa
Itieno yaarnga-na halle baa nelbiliemba bi yaarga-
na.

T 8:15 Helmap-sebe (Exode) 16.18.

22T natobino nano bi dii, i daa u hinu paama.
Dumande-i-na, u fiunurn haa u nagga nei a ce ku-
nangumigdarn naara u pdama-na. I ka ce u ki baa-
ba. 23 Teriengu fangu-na, kumar naa Tite klngu-i, u
yaa mi wuoratierno, u yaa mi namaacenceroro. Aa
tobimba hai baamba mar ka saay-yo, bafamba-i
Diiloy-din-baamba popuorbiemba; ba &ncemma ce
nuomba ta ba bi *Kirsa yefafalle. 24 Da ba ka hi,
na bel-ba ku belma. Cier) ba suo wuo ba maama
dolnu-nei kelkel, ku yaa Diilon-diin-baamba-i terni-
na hiere ba ka suo wuo na sa dol-ba na nun-nu yor,
aa ba ka suo wuo i sa kaal-na ghangban).

9

Kakayangu

1 Kakadyangu mar saaya ku ka *Yerusalemu Di-
ilon-diy-baamba wulaa, manamma si dii mi da
mi naara ku kungu-na. 2 Mi suyaa mic na taara
na ce binktngu. Mi ghelaan-na Maseduonitaamba
yaanga-na mie: «Akayi™ Diilon-diin-baamba tigiin ti
dii bendiala da ba kdya Yerusalemu Diiloy)-diin-
baamba-1.» Mar yer) kpelle na hommu-na dumaa,
ku diyaa sireina ba boi-na. 3 Mi sa taara mi
ce coikartiery) muo ku'i cie mi wuoya puor tobiy
daaba-i na wulaa. Gbday da mi ji ta mi ka,
mi ka ka da na tigii ninsoyo yaa miry waan-
ma baa-ba dumaa. 4 Ni ma'i si, miy) waarn baa
Maseduonitaamba-i mie i haa i nanga nei, die ka
baa-ba ka da na saa tigiiy ti, senserre ka da-mi
baa-ba; mi sie ghda wary namaa diele maama.
> Ku'i cie nar) pda kakayangu mar nungu-i, mi cara

* 9:2 Korénti dii Akayi huon-na. Niex) 1.1.

tobin daaba-i mic ba ta yaanga mie ka tigiin-ku
cie-mi. Da mi ka ka da-ku mi yaan-na, ku yaa

ka pigdan wuo ku dolaanu namei na ce; molo saa
guor-na.

Nin duu kuman n kar ku yaa-i

6 Na saa da, da nj duu cekuo, 1) ka kar cekuo.
Da 1 bi duu boi, nj ka kar boi. 7 Nelieno nelieno,
u fara u nanga-i naa man yeyn dumaa u huonga-
na, U baa ce u hommu-i mu héi u baa bi guor u
fere. Bige-i cie mi wan-ma dumaarjo-na? Ku yungu
yaa daaku: Umar) faaray u nanga-i baa hofafanga,
fuo maama yaa dolaanur Diilono-i. 8 Aa Diiloyo
yaa ghda haaya bimbinni-i ni sinni-na hiere ha-
na, a ce-na bigkintaan namaa, na ta na par na
ce simma-i ma sinni-na hiere 9 aa mar nysgaar
dumaa Diilo1-nelma-na wuo:
«U firiinu u nanga baa stintaamba-i.
U samma sa ji ku dede!»t

10 Umar hdan gopguonano-i diduuma-i, aa tuo
ha-yo u nun-juuru-i, u ka bi firnu u huonga-i ha
namaarjo-ina diduuma-i aa ce na simma da belle.
11 Na ka ce ninson-waar) namaa, ta na gha na ce
na sdmma-i honni-na hiere. A ce dumaaro-na die
hi bamarn baa na kakayangu-i, ba ka ghuu jaal
Diilono-i ku maama-na. 12 Na saa da, nan cerq
kakayangu marn daaku-i, ku sa kaya Diiloy-dan-
baamba yor), ga ku ka ce nuomba bhoi ta ba ce
Diilono-i kasi saa da-yo. 13 Kakayan daaku ka
pigday nay yuu nyolma baa Diilon-maama-i du-
maa. Nar siyaa *Kirsa *Neldodolma-i ta na wuo
baa-ma dumaa, ku ka ce Diiloy-diin-baamba famba

T 9:9 Gbelieman-naldangu (Psaume) 112.9

ta ba gbelien) Diiloyjo-i. Nap firiinu na hommu-i a
cal na nagay-niini-i baa bafamba-i dumaa, ka cor
baa banamba-i hiere, ba ka gbelier)-yo ku maama-
na. 14 Diiloy) uy cie baa-na cemma mar), ku ka ce
ba ta ba céra Diiloyo-1 ba hd-na a pigdan wuo na
kungu dolnu-bei. 15 Yaary i tie jaal Diiloro-i! Ur cie
sdmma mar) yie ma sie ghda war.

10

Pol pigaan u fsngstesinni-i

12 Muo Pol, mi taara nelma diei na wulaa.
Nuomba gbie-ku dumaa wuo da mi waa na holma-
na mi waa hinni, aa da mi hel na holma-na mi
ta mi ce. Jande, mei fere'i cdardn-nei baa *Kirsa
hohinanga temma. Baa na yan da mi ji ki na
wulaa mi k& baa bubuosinni. Banamba gbie-ku
dumaa wuo nelghangbaldn muo, kere f3ngiio si dii-
mie Diilon-himelle-na. Mi ka pigaan kutaamba-i
mi jadydmma-i. 3 Nelgbangbaldarn mie ninsoro, nga
1 sa mal nelgbangbaldan-malungu. 41y kuoraaya i
fere baa nimar malur daaku-na, nelghangbaldan-
niini Si; Diiloy-niikuoranni. Ni yaa kdaydn-yie 1
tie muonu Diilon-bigdardambar ciey terni mar
nuo-i. I suuye coikartaamba nunni-i baa ni yaa-i.
> Bombolmantaamba mar) ciyaar) nuomba-i Di-
ilogo suoma-na, i yar-ba baa ni yaa-i. Bamarj sa
huyéday aghtuma-i, i ghan baa-ba batabanuKirsa
nungu-i baa ni yaa-i. 6 Aa da na ji ta na nu i
nuygu-i fafamma huongu mar nuo-i, i ka pigaary
dnyagarmantaamba-iijdydmma-i.

7Na ne nelma-i doro yor) aa ta na piiye. Umarn
duo suo wuo fuo Kirsa wuono, kutieyo saaya u

bi suo wuo mieno-i Kirsa baan mie fuo temma-i.
8 Itieyor) hda-ye f51giio mar, da ku fic waa mi cie
bombolma baa-yo celle, senserre sie ghda da-mi.
U héa-ye baa-yo i die kdya-nei na nar kaasinni Di-
iloy-htmelle-na, u saa ha-ye baa-yo wuo 1 kosuoy-

na. 9 A ce dumaaro-na, mi sa taara na ta na joguon

wuo mi du-na baa mi sebebaa-ba-i. 10 Banamba
ciera wuo mi ce mi cor mi sebebaa-ba-na ane dada
mi waa na holma-na, mi waa naa cier) muo aa da

mi ta mi piiye, mi nelma sa sire kioma. 11 Bamar
waar) mafamma-i, ba saaya ba suo wuo ir) maa aa
tie nyegén mamar) i ha-na, die ka i ka bi ce-ma.

12Na saa da, bamar) kaalaar ba fere, mic i sie sic
saa 1 fere baa-ba, i sic bi gbaa fi baa-ba. Bafamba
saa ba fere baa bafamba fere yor). Ba fi ba fere
ba-naa nuo. Miminsinni nanni maaraa nifanni-i
wei? 13 A ne da mieno-i i sie sie kaal i fere ji cor ku
teriengu-i. Diilor ur) hda-ye maacemma mary, i bal
ma yaa nuo-i. Ma yaa kda baa-ye i ka hi namaa
teriengu-i. 14 Diilor) uy'aika terni mar nuo-i hiere,
namaa teriengu nungu bi dii. A ce dumaaro-na,
in kda ka hi-na baa Kirsa *Neldodolma-i, i saa
cor ku teriengu-i. 15 Teriengu fangu-na, i sa kaal
i fere banan) maacemma-na. Nga i taara na yicra
doy) Diiloy-htimelle-na i maacemma ta ma da belle
ma k& na holma-na a saanu baa Diiloy) ur huonu
suongu-i dumaa.™ 16 Mafarn da ma ce, i ka bi ghaa
tie war) Neldodolma-i nileina mar na kotonni-na,
ku yaa i sie tie kaal i fere banay maacemma-na ba
terni-na.

17 Diilon-nelma ciera wuo: «Uman duo tuo taara u

* 10:15 Nie Orom. 15.17-21.

kaal u fere, u saaya u cira: <Diilo baa Itieno yaa-i.»»T
18 Teriengu fangu-na, ku saa ce naa umar kaalaagn u
fere uyaa faa de! Nga Itiery ur) kaal umar) u yaa faa.

11

Baa na ta na sie nelma-i hiere

1 Mi ka ce mi miminsinni-i baa-na celle, jande,
tieraayar mi nuongu-i. 2 Na saa da, na maama
dol-mirn) a ce mi ta mi ce yelma nei. Aa yelma
famma hilaa Diiloy-na. Kuu dii njaa mi fii-na hiere
dorru a ha bibienjo diei baa-na. Bibieno fano yaa
*Kirsa-i. Mi taara na tie fafamma dumande-i-
na a ji hi na nyemun-yiingu-i mi ha-yo baa-na.
3 Mi suyaa mie fuo da-u-diei maama yaa yuu na
hommu-i. Mik&ald mie na baajiyar ba tdal-na bir-
na u huoy-nu naa Awarg yaay jieyjo tdal-o dumaa
baa u nudodolngu-i.™ 4 Mi nie da umar duo jo baa
mamar), na tiera u nuoygu-i: Ba juo baa Yesu nay
maama o, na sie-ma. Ba juo baa *Diilon-yalle nay
maama o, na sie-ma. Ba juo baa neldodolma nar
maama o, na htu-ma.

> Nar kaal bamar wuo Yesu *popuorbien-kireina,
mei wulaa, ba saa buo muo-na. 6 Nelma dii yonduo
mi nungu-na nNinsoxo, )ga weima sa yar-mi suoma.
Namaa fere-i na suo-mi nyurngo si.

7Miwaar) Diilon-*Neldodolma-i baa-na ghangban
mi saa hdu binkiingu na wulaa. Mi cie mi fere cekuo
a ghda da mi ce na ce boi. Miry cie kufangu-i, ku

T 10:17 Seremi (Jérémie) 9.23; Kor. die. 1.31 * 11:3 Awag
yaai) jleyo tdal dumaa: Nier) Miwaaro jinammarn-sebe-i-na (Geneése)
3.1-6,13.

ce mi calda cemma wei? 8 Mir) waa na teriengu-
na, yammu nai) Diiloy-din-baamba'i taa ba kaya-
mie. Kuu dii yaa mi htyda bafamba nagan-niini
yaa a fa namaa maama. 9 Ku saa ce njaa binkan-
maama Saa waa-Imie na teriengu-na de! Nga mi saa
ji k& yinduoygu unay nuo r wulaa wuo 1 ha-mi
daaku baa daaku. Nimar maama-i waa-mie hiere,
tobimba mar naa hel Maseduoni-na k&, ba kaa
baa-ni ka ha-mi.f Weima-na hiere mi bilaa mi
fere, kumar ka ce mi baa ji ce coygoruongu na
wulaa, aa mi ka cor ta mi bel mi fere dumei. 10 Mi
huoI]ga fie baa mafamma-i. Aa Akayi huonga-na
hiere, molo sic ghda ce mi nanna nelma famma-i.
Min) war) mamar) coima si. Kirsa yaa mi siera;
u hdaldaya-mie u ninsonjo wamma-i. 11 Ku ce na
maama sa dol-mir ku'i cie mi sa sie na nagan-
niini-1 wei? Ma'i si. Diilo fuo fere suyaa wuo na
maama dolnu-mie. 12 Nga mi sie huu warbelle
na wulaa ku yaa bamary taaraayarn da ba saa
ba fere baa-ye ba sie ghda. 13 Kufangu taamba-i
Kirsa popuorbiemba si; huhurmantaamba. Ba
cie ba fere Kirsa popuorbiemba. 14 Baa na yany
ku ce-na gbere: *Sitdni fuo fere sa ce u fere
dorpopuorbilono dii wei? 15 U cdaraarn da ba ce
ba fere d&nfafammanciraamba, ku ce nic aa ce-
na ghere? Nga bar cie maacembabalamma mar,
Diiloyo ka péa-ba baa ma sullu-i.

Poln daa sulma man

16 Mi ka tiraa tir-ma baa-na: Molo baa tuo ne-
muo mimildy muo. Da na yagar ta na ne- mi

mimildr muo, dumaaro-na yaar) mi bi kaal mi fere

T 11:9 Niey Filip. 4.15-18.

baa-na celle a ce mi miminsinni-i. 17 Mir) ka war
mamar) fiefie-i-na, Itierjo kusin-maama si. Mi ka
kaal mi fere aa mimildr) muo. 18 Nuomba boi kaal
ba fere a saanu baa bay yery dumaa; muomi ka bi
kaal mi fere. 19 Namaa namarn wuo na nu nelma,
namei tieraayarny mimielmba nonni-i, dumaa si
wei? 20 Na sie ba ta ba ce-na naa koraar) namaa. Na
sie ba ta ba du-na. Na sie ba ta ba huu na nagan-

niini-i. Na sie ba ta ba fiena-nei. Na si¢ ba ta ba ture
na yammu-i aa na sa wai weima. 21 Mie i saa da

holle ce kufangu temma-i nei; jande, baa na gap
baa-ye!

Mi ka tiraa cor baa mi miminsinnin-andenni-i.
Banambarn sie ba kaalba fere mamar nuo-i, muomi

ka bi sie kaal mi fere mei. 22 Kutaamba-i *Ebirebaa
ninsono. Mezei fere-i Ebireyier) muo. *Isirahel-

baamba. Mei fere-i Isirahel-wuor muo. *Abiramu
haayglmba. Mei fere-i unano'i muono-i. 23 Ba cie
mi da mi piiye naa mi yungu siire. Ba'a bafamba
*Kirsa cdardamba; nga mei curaa bafamba-i. Mi
muldarn ku maacemma-na yan-ba. Barn diyaa-mi
kaso-i-na dumaa, ku maaraa bafamba kungu-i.
Bay muyaa-mi dumaa, ku maaraa bafamba
kungu-i. Miy yuraaya Kkuliingu-i dumaa, ku
maaraa bafamba kungu-i. 24 *Yuifubaa-ba
muyaa-mi i ndii. Muoru da-du-diei-na hiere,
ba muyaa-mi comeyufiery komorre baa cincieluo
nennaaf. 25 *Oromebaa-ba muyaa-mi i sici aa

f 11:24 A saa baa ba *Moisi *anjinamma-i ba saa saaya ba muo
nelieno-i ku cor comeyufiery) komuona hai. Ku'i cie ba ta ba muo
nuomba-i ba yiera comeyufiery komorre baa cincieluo nennaa.
Nieny Anjinamma tiyemman-sebe-i-na (Deutéronome) 25.3.

mi bigdardamba nan-mi baa tdmpéléina-1 da
ba ko-mi i diei.§ Baatono ciinu baa-mi i siei,
aa mi cie isuoyiingu diei baa bdaay-yiingu diei
hdmma-na i diei. 26 Mi wuoramma-na nileina-na,
honni boi dii himma wuyaa-mi naa, cuobaa-
ba bilaa-mi naa, mi nellen-tobimba-i Yuifubaa-
ba bilaa-mi naa, *nicraamba bilaa-mi naa. Mi
curaa nilebabaleina-na aa cor terbabalanni-na
hichuleina-na. DAmmarn-nuoraangu wuyaa-mi naa,
coikartaamba marn wuo bafamba Kirsa-baamba,
ba cie-ye sulma.

27 Mi cie maacenkpekpelma boi, mi muladar cor.
Honni boi dii, mi taa mi co mi yufien-na; nyulmu'i
daamu, hunkuosinni'i daani! Honni boi dii, da mi
ce mi naa mi co nyulmu. Waangu muldan-mi aa
niidiini saa bi tiraa waa baa-mi. 28 Mi ka fiinay
ma boluongu-na. A naara mafamma-i hiere, yinni
mar jor) mi joguory Diilon-dan-baamba-i hiere ba
maama. 29 Umar) duo saa nar) kaasinni dei Diiloy-
himelle-na, mi da raa muomei saa nar kaasinni.
Moloy duo nanna Diilon-htimelle-i, ku sa suo aa
jan-mi.

30 Da kuo mi saaya mi kaal mi fere, mi ka kaal
mi fere mi nayusinni yaa nuo-i. 31 Diilogjo-i Itierjo-i
Yesu To-i, bay gheliery umar honniy jor, u suyaa
wuo mi sa kar coima. 32 Minj) waa Damasi-i-na,
faamaarno mar waa terierngu-na Aretasi bdangu-na,
wuo jiena nuomba nelle dumierja yammu-na hiere
wuo da mie mi hel, ba bel-mi. 33 Nga ba yaan-ba aa
dii-mi sambaga nuo a hiel-mi baa fontdlma koko-i-
na ajina-mic bomborma-na mi ta. Ku cie dumei mi

§ 11:25 Niey Popuor. 16.22; 14.19.

ghda kor u nammu-na.

12

Diilono caraaya Pol

1 Na saa da, a kaal yj fere yungu si dii-kuo, nga
mi sie ghda budii; fuo mi kaal mi fere. Miy ka
kaal mi fere mamar nuo-i gholuor) daaku-na, Itiey
uy caraaya-nie a pigdan-mi mamar), mi ka dii mi
nungu-i ma yaa nuo-i. 2 Mi suo Diiloy-diin-wuorno
nano-i*, Diilono biyaa-yo ka baa-yo dii u teriengu-
na dii fénftlle-na aa bir jo baa-yo; ku bier cincieluo
anaayaade-i. Ukada baa fuo fere yaa wa, u kda baa
uyalle wa, mei sa suo kunangu ji cor Diilo fuo fere-i.
3-4Mirn suyaa ma diei maama mar, Diilorjo kda baa
naacoly daayo-i u nelle-na. U kda baa fuo fere yaa
wa, u kda baa u yalle wa, mi sa suo kunangu ji cor
Diilono-i. Uy kaa teriengu-na ka nu nelma mar,
ma sie ghda war); aa molo saa saaya u hiel-ma u
nungu-na. 5Mi ghdakaal fuo temma  yaa- -layarn mei
fere-i. Muomi kaal mi fere mi nayusinnin yon. 6Da
ku dol-mir, mi ghéda kaal mi fere aa mi sie kar mi
huoyasanga naa mimildn muo. Nga mi sie kaal mi
fere. Mi sa taara ba haa-mi dors ji cor. Mi taara bay
nury mamar mi nungu-na baa bar daa mi ciluo-i
dumaa ba kan-mi saa baa ni yaa-i.

7 Na saa da, Diilor uy biyaa-mi ka pigdan-mi
nelma mar u nelle-na ma waa nelbuo cor. U sa
taara mi ce bombolmantier) muo ku'i cie u yar
mi ta mi muliery mi kdoma-na. Ku cie naa u haa
*Sitdni-i humelle-iu tuo gary baa-mimibaa ghaa ce

* 11:33 Niey) Popuor. 9.23-25. * 12:2 Pol gbg fuo fere yaa
dumaarno-na. Nier) verse 7-i-na.

bombolmantier) muo. 8 Mi cdara Itierjo-ii sici wuo
u hiel-mi muliery) daama-na. 9 Mirn) cdard-yuo du-
maaro-na, U ghé-mi wuo: «Min cen baa-ni dumaa
kuka gbgbaa-ni. Mifsngiio da nayusinnin-huongu'i
nuo-i fafamma.» Uy juo piiye dumaano-na, mi
naa mi yar aa ta mi kaal mi fere mi nayusinni'i
nuo-i. Ku yaa *Kirsa f5ngiio ka hiel-mi. 10 Ku'i
cie na da mi huonga fie baa mi nayusinni-i, baa
mi tuosinni-i, baa mi yaahuolo-i, baa mi sulma-i,

baa mi muliema-i Kirsa maama-na. Muo da mi
naa yungu huongu man nuo-i, huongu fangu'i nuo-i

f3ngiio da-mike.

Pol huonga cuu baa Koréntitaamba-i

11 Na cie mi ta mi piiye naa mi yungu siire, a ne
da namei naa saaya na ta na kaal-mi. Mi sie ghda
cii muonu cafnga ninsono, 1ga narn kaal bamary
bafamba-i wuo Yesu *popuorbien-kireina, ba saa
buo muo-na halle cekuo. 12 Kumar pigdan wuo
Yesu popuorbilon) muo, ku cie na holma-na: Mi fie
mi huonga-i baa weima-i hiere, Diilorjo kdaya-mie
mi ce gbere-weima boi baa nelma boi na holma-na.
13 Mi cie bige-i ha Diilon-din-baamba namba-i aa mi
saa ce-ku ha namaaro-i? Mi saa yagar-ma min'a
misaa ce na yiera baa mi yurn-maama-i. Da kuo mir
cic mafamma-i mi calaa cemma, cien-mir jande.

14 Muomei daami mi tigiiy ti da mi ka na wulaa
sielin-kamma-i, aa namaa nungu sie waa mi yun-
maama-na. Mi taara namei, mi sa taara na nagan-
niini. Na saa da, bisdlmba sa fie ba bincuomba,
bincuomba'i fiyaan ba bisalmba. 15 Mi ka hiel
mi nanga-i mi fere aa tiraa sieya mi kdoma-i na

maama-na. Ku ce na maamar finun ma dolnu-
mic dumande-i-na, mi maama ka ta ma balannu
namaaro-i wei? 16 Na suyaa wuo mi saa har mi
yun-maama-i haa hd-na. Nga banamba ka cira
huhurmantier) muo; kere mi yaan-na aa cure-nei.
17 Mlin) saay) bamar ba kd na wulaa hiere, mi cic u
diei ka tdal-na hdu binkiingu na wulaa dede wei?
18 Mi nar caara Tite kd na wulaa baa tobino marn
miy waar) u maama-i baa-na; Tite kaa tdal-na hau
binkiingu na wulaa wei? Tite-i baa muono-iisaa ce
maacenduoma yaa wei? I saa wuo himeduole yaa
wei?

19 Dii yiinaa na joguorn wuo si i piiye die kor i
fere. Ma'i si. Iy yer *Kirsa horre-na, ku'i cie i tie
pilye dumaaro-na; Diilonjo yaa 1 siera. Mi jénaary
namaa, i taara na narj kaasinni Diilorn-htimelle-na
ku'i cie i tic war) daama-i hiere baa-na. 20 Mi holle
tie baa kdmma-i na terierygu-na wuo si mi sie ka
da-na mir taarar mi ka da-na dumaa. Da mi saa
bi ka da-na dumaarno-na, namaa na ka bi piel mi
maa-na. Berru-i, baa yelma-i, baa hodulle-i, baa
nenemurgu-i, baa yebienande-i, baa dondorre-i,
baa bombolma-i, baa anguolma-i, mi sa taara mi
ka da-ni na teriengu-na. 21 Mi holle tie wuo si da mi
k& na teriengu-na Diilono ka tiraa ture mi yaarnga-i

na holma-na. Mi holle tie wuo si mi ka k& ka da
nuomba bol saa nanna ba maacembabalamma-i
yogo. Wubo si mi ka ka ka da ba curaa baa ba *fuo-

cesinni-i baa ba binwosinnin-maacemma-i. Kufangu
ka ce mi kaal ba yun-nu.

13

Nelperiema

! Mikamma i siei yaa de-i na wulaa. Ma nyegdar
Diiloy-nelma-na wuo: «Siertaamba hdi siso ba Siei

da ba da nelma man nuo-i hiere, ma ka fislhu.»™
2 Min na naa ka haalin-kimma-i mii naa hi ghoya
dmbabalmanciraamba-i. Dumande-i-na, mir yer)
yargaa yogo, mi ka tir-ma baa-na na hierogo-i
hiere: Damiké ka da umar) sa wuoyaar) humelle-i,
mi sie yan-yo. 3 Ma si na taara na suo da kuo
miy war mamar *Kirsa nuy-andaangu ke? Na
ka suo-ma. Kirsa-i nayusinnintieno si, u ka ce
bibesinni na holma-na. 4Bar taa ba gbu-yo huongu
mar nuo-i, u waa nayusinnintierjo ninsoro, nga
ur kuu aa sire, Diiloy-fangio dii-yuo. Mie fere-i
maaduoma, i1 yer) horre-na baa-yo, i naa yuygu,
nga Diilon-f3ngio cie i ka da f3ngio. Die ka, i ka
pigdan-na baa-yo i ciluo-i-na.

> Nier) na hommu-i aa na yuu na fere na ne da
kuo na wuo Diilon-htimelle-i fafamma. Nier na
hommu-i na ne, Yesu-Kirsa si dii-muo wei? Mi saa
yagar-ma da kuo na saa htiu u maama-i. ¢ Nga mi
suyaa mie da na ne mie ciluo-i, na ka suo wuo 1
wuo Diiloy-htimelle-i fafamma. 7Ir) cdrdr kumar
Diilono wulaa, ku yaa daaku: Na hiel na nanga
dmbabalma cemma-na. Ku saa ce naa i taara i
pigdan wuo mice i faa de! Ma'i si. Nga i taara na
vaa na fere baa dnfafamma cemma yaa-i, halle
nuoy da ba fie cira mie i sa wuo Diilon-himelle-i
fafamma, weima si. 8 Na saa da, mie i ghda
cu ninsoro huon-nu yor), nga i sie ghéda cie-yo u
maacemma-na. ? Namaa da na da f5ngto Diiloy-
hiimelle-na, aa ba fie ta ba piiye wuo mie i naa

* 131 Anjinamma tiyemman-sebe (Deutéronome) 19.15

yuygu, weima si. Iy caran kumar Diilorjo wulaa i
héa-na, i taara u kdya-nei na bir jo humefafalle-na
a ji hi na fuongu-i Diiloy-hiimelle-na.

10 Mi sa taara da mi k&, mi ka ta mi nuola-nei
ku'i cie mi waa yargaa aa nyeggn ssbe daayo-i ha-
na. Na saa da, Itie un haa-mi f3ngio marg, u
hda-mi baa-yo wuo mi kdya-nei na nar kaasinni u
hdmelle-na, u saa hd-mi baa-yo wuo mi kosuoy-na.

11 Tobin) namaa, mamar) tiyda ma yaa daama:
Taa na nye! Gbdan na hi na fuongu-i Diiloy-
himelle-na. Taa na dii sireina na-naa nuo.
Taa na nunu na-naa. Bilaan na-naa fafamma.
Mafar da ma ce, Diilonjo-i nelnyulmuntiero-i baa
yaaftllentieno-i u ka waa baa-na.

12 Taa na jaal na-naa fafamma rjaa ceduon-bien
namaa.

Diilon-diin-baamba-i hiere ba paa na jaalungu.

131tieno-i Yesu-Kirsa kdya-nei. Diilono pigdan-na
uy) dol-nar) dumaa aa u *Yalle waa baa-na hiere.

